
Na osnovu  člana 78. Zakona o budžetima Federacije Bosne i Hercegovine (“Službene novine FBiH”, broj: 102/13, 9/14, 13/14, 8/15, 91/15, 102/15 i 104/16),  i člana 23. Zakona o trezoru u Federaciji Bosne i Hercegovine (“Sl.novine FBiH”, broj : 26/16) ministrica Ministarstva finansija Unsko-sanskog kantona, donosi:
UPUTSTVO

o procesuiranju transakcija iz internih poslovnih odnosa budžetskih korisnika Unsko-sanskog kantona
Ovim uputstvom se propisuju procedure rada i način knjiženja navedenih transakcija i to:

Na kontima za interno poslovanje budžetski korisnici Unsko-sanskog kantona knjiže samo interna potraživanja i obaveze, kao i interne troškove i prihode proistekle isključivo iz direktnih poslovnih odnosa budžetskih korisnika Unsko-sanskog kantona, kad se ne pojavljuje treća strana u tim odnosima. Zatvaranje internih ptraživanja i internih obaveza vrši se preko Računa za poravnavanje internih transakcija (Konto 111119) koji se vodi isključivo u Trezoru. Stoga se procesiranje internih transakcija obavlja na dvije lokacije: kod budžetskih korisnika i u Trezoru.

A. Kod budžetskih korisnika obavljaju se slijedeće transakcije i knjiženja:

1. Onaj budžetski korisnik koji «prodaje» usluge ili robu drugom budžetskom korisniku, za tu transakciju ispostavlja fakturu i podnosi je drugom budžetskom korisniku. Ova faktura mora imati oznaku «INTERNO».

1. U svojoj evidenciji istu knjiži tako što će u Modulu glavne knjige u nalogu za knjiženje 

zadužuje konto 161319- Potraživanja prema internim kupcima, a odobrava konto 789111- Prihodi od internih transakcija koristeći u računovodstvenom (flex) polju organizacioni kod svoje potrošačke jedinice za oba ova konta. U stavci u kojoj se unosi potraživanje obavezno je  kliknuti «Opisno polje» (uska kolona na kraju sa desne strane) gdje se otvara prozor za izabiranje «Tipa transakcija» u koju se unosi (na odgovarajućim poljima) naziv internog kupca i broj fakture.

2. Budžetski korisnik koji «kupuje» usluge ili robu, ODMAH  po prijemu interne fakture vrši takođe u Modulu glavne knjige, knjiženje tako što zadužuje konto 689111 –Rashodi od internih transakcija, a odobrava konto 361319 – Obaveze prema internim dobavljačima upisujući u računovodstvenom polju kod svoje potrošačke jedinice za oba ova konta. U stavci u koju se unosi odobrenje na kontu interne obaveze obavezno je kliknuti «Opisno polje» (uska kolona na kraju desne strane) gdje se otvara prozor za izabiranje «Tipa transakcije» u koju se unosi (na odgovarajućim poljima) naziv internog dobavljača i broj interne fakture.

Knjiženja pod tačkom 1. i 2. vrše se u Modulu glavne knjige otvaranjem naloga za knjiženje koji mora imati u nazivu: prve četiri cifre organizacionog koda, naziv – Interne transakcije i datum sa interne fakture.
Nakon unosa navedenih podataka kod oba korisnika, obavezno je podatke «spasiti» i izvršiti «rezervaciju»i «»odobravanje». Knjiženje  ovih transakcija vrši se u Trezoru.
B.  Zatvaranje potraživanja prema internim kupcima i obaveza prema internim dobavljačima vrši se u Trezoru na slijedeći način:

1. Trezor prvo vrši knjiženje internih transakcija, navedenih u dijelu ovog uputstva pod A., 
koje su evidentirali budžetski korisnici, a zatim,

2. Obavezno jednom sedmično, a po potrebi i više puta, lista izvještaje «Analiza računa» (ili 
«BiH analiza računa») za račune 161319 i 361319, vrši poređenje i usklađivanje otvorenih stavki na ovim računima i za otvorene stavke u Modulu glavne knjige vrši knjiženja radi zatvaranja ovih stavki. Knjiženja se vrše kad se utvrdi da su i «prodavac» i «kupac» evidentirali u glavnoj knjizi istu fakturu. Kad se utvrdi da su oba evidentirali istu fakturu Trezor u glavnoj knjizi vrši slijedeća knjiženja:

1. U nalogu za knjženje zadužuje se konto 111119 – Račun za poravnanje internih transakcija uz unos organizacionog koda 99999999, a odobrava konto 161319- Potraživanja prema internim kupcima koristeći organizacioni kod potrošačke jedinice internog «prodavca».

2. Zatim, u istom nalogu za knjiženje, zadužuje konto 361319 uz organizacioni kod potrošačke jedinice internog «kupca», a odobrava konto 111119 sa organizacionim kodom 99999999.

C.  Za troškovni konto 689111 – Rashodi od internih transakcija NE VRŠI PLANIRANJE U BUDŽETU INTERNOG «KUPCA», NITI SE VRŠI KONTROLA RASPOLOŽIVOSTI SREDSTAVA U BUDŽETU, jer bi se u tom slučaju duplirali rashodi na nivou budžeta Kantona po istom osnovu. Međutim, POTREBNO JE DA INTERNI «PRODAVAC» u «SVOM» BUDŽETU planira rashode za interne prihode koji neće biti naplaćeni u gotovom novcu jer proističu iz internih prihoda.

D. Trezor će na kraju tromjesečnog, polugodišnjeg i godišnjeg obračunskog perioda, prije izrade izvještaja za taj period izvršiti zatvaranje svih konta internih rashoda preko konta 691119-Konto za zatvaranje internih rashoda i svih internih prihoda preko konta 791119-Konto za zatvaranje internih prihoda, a zatim će zatvoriti ova konta na način kako se to vrši na kraju godine kod izrade završnog računa. Nakon zatvaranja ovih konta saldo na istima mora biti NULA.
Stupanjem na snagu ovog Uputstva prestaje da važi Uputstvo o procesiranju transakcija iz internih poslovnih odnosa kantonalnih budžetskih korisnika broj: 04-14-1416-1/04 od 29.01.2004. godine.
Ovo Uputstvo stupa na snagu danom donošenja i objavit će se u Službenom glasniku Unsko-sanskog kantona.

Broj: 04-4084/17                                                                                        M I N I S T R I C A 
Bihać, 27.10.2017.                                                                                       ______________
                                                                                                                         Zlatka Šepić

